
2024مئی 25ما رنینگ گو جری  نیو ز بلیٹن مو رخہ  

<><><><><><><><> 

کا شوانی جموں ہے  محمد مبا رک ماہرتیں خبر سُنو۔  یوہ آ

 

6th Phase Voting 

رلیمانی حلقاں مانہہ  پا 58مرکز زیر انتظام علا قاں گا  2ریا ستاں تے  6مُلک پہر غی  

لوک سبھا انتخابات غا چھیواں مرحلہ واسطے ووٹینگ جا ری ہے۔اس مرحلہ مانہہ بہا ر 

، اتُر پر دیش  7، دہلی غی 4،جارکھنڈ غی 10لوک سبھا نشستاں، ہریانہ غی 8غی 

تے جموں کشمیر غا  اک پارلیمانی حلقہ مانہہ ووٹ کہلن  8،مغmبی بنگال غی 14غی

اسمبلی  42ہے۔ اسے غے نال اڑُیشہ غی ریا ستی اسمبلی واسطے غو عمل جا ری 

حلقاں  مانہہ وی ووٹینگ غو سلسلو جا ری ہے۔ مذکو رہ مرحلہ واسطے ووٹینگ 

بجے تک جا ری رہ گی۔ اس مرحلہ مانہہ  6بجے شروع ہو ئی اور یاہ شام  7سویرے

مید واراں غی اُ  89سو8ہزار پولینگ بوتھاں غے ذریعے 14لکھ 1لکھ ووٹر 13کروڑ11

قسمت غو فیصلو کریں گا۔جن مانہہ بی جے پی غا نامور تے معرف ~ہنما دھرمیندر پر 

دھان، مینکا گا ندھی، منوہر لال کھہٹر، سمبت پا ترہ،بانسوری سوراج تے منوج تیواری 

شامل ہیں۔ جد کہ کا نگریس جماعت غا  دپیندر سنگھ ہڈُا، کماری سلیجا، راج ببر تے 

ے نال نال سماج وادی  پارٹی غا ~ہنما دھرمیندر یا دؤ تے پی ڈی پی غی کنہیا کمار غ

سmبراہ محبوبہ مفتی اوُراں غی قسمت نانہہ ای  وی ایم مانہہ بند کر دتو جا ئے گو۔ 

چناؤ کمیشن غی طرفوں انِ علا قاں مانہہ ہموار تے صاف و شفاف انتخابی عمل نانہہ 

مات کیا گیا ہیں۔چناؤ عملہ نے دہلی غا گڑُگاؤں تے یقینی بنان واسطے بڑا پیمانہ ور انتظا

فریدآبا د جیسا شہری  مرکزاں مانہہ ووٹراں نانہہ انُ گا حق رائے دہندگی غا استعمال 

با رے آگاہ کرتاں واں کہیو جے وے شہری بے حسی غا رجحان نانہہ توڑیں۔ ریا ستی  

امیہ نے تتا موسمی حالات انتخابی سmبراہ تے ضلع انتخابی افسراں اور ریا ستی انتظ

نال نمڑن  واسطے خاطر خواہ اقدامات کیاوا ہیں  تے نالے انتخابی عمل نانہہ آزادانہ تے 

 منصفانہ بنان با رے پولینگ علا قاں مانہہ حفاظتی انتظام بدھا دتا گیا ہیں۔

Anantnag Rajouri Voter 

بجے تیں ووٹ کہلن  غو  7نہہ اج سویرےاننت ناگ راجو ری پا رلیمانی حلقہ ما 

امُید واراں  غی   20ہزار تیں متا ووٹر  30لکھ  18سلسلو جا ری  ہے۔ اس حلقہ مانہہ 

قسمت غو فیصلو کریں گا۔ سرحدی   ضلع راجو ری   تے پونچھ مانہہ جلدی  ووٹینگ 

پا رلیمانی  غی امُید ہے۔ واضع رہ  جے پچھلے مہینے بھارتی  چناؤ کمیشن  نے  مذکو رہ 

 18حلقہ  مانہہ خراب موسم غی  وجہ تیں چناؤ تا ریخ بدلی تھی۔ پارلیمانی نشست

ضلع شامل ہیں۔وادی  5اسمبلی  حلقاں ور مشتمل ہے۔ جس مانہہ جموں کشمیر غا 

ضلع  شامل کیا گیا جن مانہہ کلگام،  3کشمیرتیں  مذکو رہ  پا رلیمانی نشست مانہہ

 2پو رہ علا قو وی شامل ہے۔جد کہ خطہ جموں غا اننت ناگ تے شوپیاں غو زین

اسمبلی  حلقہ اس پا رلیمانی  نشست مانہہ 7سرحدی ضلع راجو ری  تے پونچھ غا 

شامل کیا گیا ہیں جن مانہہ ضلع راجو ری غا راجو ری، نو شہرہ، بدھل تے تھنہ منڈی 

ا گیا ہیں۔ جد کہ ضلع پو نچھ غا سُرنکوٹ، پونچھ تے مینڈھر اسمبلی حلقہ شامل کی

سرحدی ضلع راجو ری  پونچھ غا بکھ بکھ پو لینگ اسٹیشناں ور ووٹراں غی لمی قطا ر 

پولینگ مرکز  38سو  3ہزار 2لگی وی ہیں۔ اننت ناگ راجو ری پا رلیمانی حلقہ مانہہ 

ہزار پولینگ عملو انتخابی عمل مانہہ اپنی خدمات دین  9قائم  کیا گیا ہیں۔ جن مانہہ

یو گیو ہے۔ اننت ناگ راجو ری پا رلیمانی حلقہ  غی تذویری اہمیت نانہہ خاطر تعینات ک

دیکھتاں واں صاف و شفاف تے ہموار انتخابی  عمل نانہہ یقینی بنان واسطے تگڑا 

طرفہ مقابلو دیکھن   3حفاظتی بندو بست کیا گیا ہیں۔ مذکو رہ پا رلیمانی  نشست ور 

غی سmبراہ محبوبہ مفتی، نیشنل کا  نانہہ مل ~ہیو ہے۔کیونجے پی ڈی پی جماعت

نفرنس غا امُید وارمیاں  الطاف تے اپنی پارٹی غا امُید وار ظفر اقبال منہاس غے خلاف 

 مقابلہ مانہہ کھلی ہیں۔ جس سنگ اس الیکشن غو نتیجو انتہا ئی غیر متوقع ہے۔

Poonch Voting 

لوک بڑی  تعداد مانہہ اپنا ووٹ کہلن  جموں کشمیر غا سرحدی ضلع پو نچھ مانہہ 

کا شوانی غا پو نچھ آلا  واسطے متعلقہ پولینگ اسٹیشناں  ور پُجنا شروع ہو گیا ہیں۔ آ

بجے شروع ہو ئی  7نامہ نگا ر انوبھوؤ مسری نے دسیو ہے جے  پولینگ سویرے ٹھیک 



یت غا تہوار تے لوک خاص طو ر جہیڑا پہلی با ر اپنا ووٹ غو استعمال کریں گا جمہو ر

غو حصو بنن ور بہت خوش ہیں۔ عہدیداراں نے دسیو ہے کہ پہلا گھنٹا غے اندر ووٹراں  

غی  اک خاصی  بھیڑ تھی جس مانہہ ہر طبقہ فکر سنگ تعلق رکھن آلا لوک اپنا حقِ 

رائے دہندگی غو استعمال کرن واسطے قطار مانہہ کھلا تھا۔ مقامی انتظامیہ نے صاف و 

پولینگ غا عمل نانہہ آسان  بنان خاطر اپنا عزم  غو اعادو کیو ہے۔ شفاف تے منظم  

ہائی اسکول پُرانی ونچھ مانہہ پہلی واری  اپنا  121ضلع مانہہ پولینگ اسٹیشن  نمبر

پہلو ووٹ کہلن آلا سدِھانت کھجوریہ تھا جن نے ضلع مانہہ وی  اپنو پہلو ووٹ کہلیو 

 ہے۔

Rajouri Voting 

اننت ناگ راجو ری  پا رلیمانی نشست ور اج  ووٹ کہلیا جا ~ہیا ہیں تے اس سلسلہ  

گھنٹاں غے دوران تیز ووٹینگ ہون  با رے  اطلاع ملی  2مانہہ ضلع راجو ری مانہہ پہلا

 2لکھ 2ہے۔ جن مانہہ 21سو  7ہزار  89لکھ3ہے۔ راجو ری  مانہہ کُل ووٹراں غی تعداد 

خواتین تے تیجی جنس غا  افراد شامل ہیں۔  5سو  9ہزار  86لکھ1مرد تے 9سو  8ہزار

پولینگ بوتھ غی  78سو  2پولینگ بوتھاں  وچوں  42سو  5ضلع راجو ری   مانہہ کلُ

 حساس شناخت کی گئی ہے۔

Bollywood 

کار اجے  دوگن نے   غی  شوٹینگ غے دوران  “ 3سنگم ”با لی ووڈ غا پنیا پڑمنیا ادا

ک ویڈیو   جموں کشمیر سرکا ر غی  بہترین حمایت واسطے شکریو ادا کیو ہے۔ اپنا ا

پیغام مانہہ انُہاں نے  حُکام غو شکریو ادا کرتاں واں  کہیو ہے جے کشمیر بھارت مانہہ 

 فلم سازی واسطے اک بہترین مقام  ہے۔

Archery Gold 

نہہ تیر اندازی عالمی کپ مرحلہ دو مانہہ کمپاؤنڈ بھارت نے جنوبی کو ریا غا یچون ما 

ویمنز ٹیم ایونٹ مانہہ سونا غو  تمغو جتیو ہے۔ واضع رہ جے جیوتی سو ریکھا وینم، پر 



نیت کو رتے ادیتی سوامی تریاں نے  آخری   مقابلہ مانہہ تُرکی غے خلاف سونا غو تمغو 

 جتیو ہے۔

و یوہ بلیٹن ختم ہوؤ۔اس غے نال ہی خبراں  غ  

  

 


